
Enformaziuns y Comunicaziuns

Ores d’adoraziun: En PASCA DE MÀ dales 8:00 ales 9:00: Mantëna, Gran Pré, Ras, 
Costa, Val, Chës Costes; dales 9:00 ales 10:00: Valiares, Pelegrin, Costata, Ćiasé, Col, 
Al Plan Dessora; dales 11:00 ales 12:00: Al Plan Dessot. LÖNESC DE PASCA DE MÀ 
dales 8:00 ales 9:00: Mantëna, Gran Pré, Ras, Costa, Val, Chës Costes, Valiares, Pelegrin, 
Costata, Ćiasé, Col; dales 9:00 ales 10:00: Al Plan Dessora y Al Plan Dessot.

Oraziun: Le grup de oraziun y spiritualité con signor Sepl Granruaz, s’encunta endô 
en dédemesaledema ai 20 de mà ales 8 da sëra, te salf de calogna. Al è en grup davert, 
porchël è düć canć dër bel enviês da tó pert.

Mësses sö Oies: Sö Oies èl en orar dles mësses nö. Ares vën dites le dédôlönesc, 
dédemesaledema y jöbia ales 20:00, le vëndres y la sabeda (prefestiva) ales 16:00.

Seniorenclub: En jöbia ai 21 de mà ales 18:00 èl te dlijia la funziun de mà por i senioren, 
co vën abelida dal Cor dal Seniorenclub.

Daidé: Georg Cristofolini dëida da trec agn encà les mognans miscionares tla Bosnia 
Herzegovina y tla Romania. Al chiriss zelulars/handy  (dër de sciompli, co śoga ćiamó) 
che jont à dessorôra. Chisc handys èl spo les mognans co partësc fora olach’al è 
debojügn. Enformaziuns ciafun pa Georg Cristofolini al 348/3528072.

Jogn: En bel grup de jogn y jones dla Val Badia y de Südtirol va da Pasca de Mà (dai 22 
ai 25 de mà) ala festa dai jogn a Salzburg,  sot al motto ”Neues Feuer braucht das Land”. 
Chi co romagn atlò è enviês da ćiaré vigne tant le livestream sot a www.loretto.at, por 
odëi ći ch’al vën fat, y por gní magari empara en ater ann!

Pelegrinaje: Vëdoi, vëdoes y porsones sores dla Val Badia va ai 28 de mà por sanć al 
Santuario Valcalda de Pieve di Cadore. La coriera pëia ia d’La Pli ales 6:45, Al Plan ales 
7:00 y Longega ales 7:10. Ales 11:00 èl mëssa tla dlijia dal Crist de Valcalda y spo marëna. 
Iade y marëna costa 40,00€. Prenotaziuns ćina ai 25 de mà pa Tresele al 0474/501397.

Volontariat: La Ćiasa de Palsa tol sö d’isté stüdënć danter 15 y 19 agn por sorvisc de 
volontariat. Al döra danter 6 y 8 edemes y tol ete chisc ćiamps de laûr: Acompagné y baié 
con berbesc y mëdes; daidé tl’animaziun, tal trasport intern, pai laûrs da verdaćiasa y de 
economia dla ćiasa; laûrs de aministraziun. Ala fin i vëgnel retü 80,00€ neto por vigne 
edema de laûr. Enformaziuns al 0474/524786. Le formular por la domanda ciafun sot a 
www.ciasadepalsa.it y pò gní dé jö ćina ai 27 de mà ales 12:00, tai ofizi dla Ćiasa de Palsa.

Gejú á dit: 
”Iu sun le
    pan dla
         vita!”

Sofia Alberti
André Castlunger
Anna Maria Dunca
Christian Ferrante
Matthias Kaneider
Lisa Maneschg
Nathan Migliorati
Philipp Mutschlechner
Roman Oberlechner

Thomas Palfrader
Simone Perecini
Hannes Ploner
Leonardo Rubagotti
Anna Sottrovisch
Sandra Ties
Paul Trebo
Caspar Videsott
Sofia Willeit

MITANS Y MITUNS CO VA ALA PRÖMA COMEGNUN



Edema Liturgica dai 17 ai 24 de mà 2015


